
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা






চিত্রাঙ্গদা





     ছি ছি, সেই

তা’র মন্দভাগ্য। নারী যদি নারী হয়

শুধু, শুধু ধরণীর শােভা, শুধু আলাে,

শুধু ভালবাসা, শুধু সুমধুর ছলে,

শতরূপ ভঙ্গিমায় পলকে পলকে

লুটায়ে জড়ায়ে বেঁকে বেঁধে হেসে কেঁদে

সেবায় সােহাগে ছেয়ে চেয়ে থাকে সদা

তবে তা'র সার্থক জনম। কি হইবে

কর্ম্মকীর্ত্তি বীর্য্যবল শিক্ষা দীক্ষা তা'র।

হে পৌরব, কাল যদি দেখিতে তাহারে

এই বনপথপার্শ্বে, এই পূর্ণাতীরে,

ওই দেবালয় মাঝে-হেসে চলে' যেতে।

হায় হায়, আজ এত হয়েছে অরুচি

নারীর সৌন্দর্য্যে, নারীতে খুঁজিতে চাও

পৌরুষের স্বাদ।



   এস নাথ, ওই দেখ

গাঢ়চ্ছায়া শৈলগুহামুখে, বিছাইয়া

রাখিয়াছি আমাদের মধ্যাহ্ন-শয়ন,

কচি কচি পীতশ্যাম কিশলয় তুলি’

আর্দ্র করি’ ঝরণার শীকরনিকরে।

গভীর পল্লবছায়ে বসি’, ক্লান্তকণ্ঠে

